Татарстанда пилотсыз системалар гаскәрләрендә хезмәт итү өчен контракт төзүчеләр укырга китте
Пилотсыз системалар гаскәрләренә контрактка кул куйган беренче татарстанлылар инде укулар уза, дип сөйләде «Татар-информ» га контракт буенча хезмәткә сайлап алу пункты офицеры Виктор Никитин.
"Безнең егетләр заманча кыр лагеренда яшиләр, анда уңайлы яшәү өчен кирәкле барлык әйберләр дә бар. Алар өчен беренче тәэсир шул булды: пилотсыз системалар операторлары булу гади генә түгел: "пультны кулда тоту" – тулы бер фән. Кабул итүчеләрнең һәм тапшыргычларның, антенналарның эш принцибын белү кирәк. Шул ук вакытта үз җиһазларыңны – дрон, пульт, күзлекне уңайлы һәм нәтиҗәле файдалану өчен программалаштыра белергә кирәк. Шулай ук алар маскировкаланырга, карталарны укырга һәм билгесез урыннарда ориентлашырга өйрәнәләр.

